
UUM ONLINE: Peserta Persidangan Antarabangsa mengenai Matematik, Statistik dan Aplikasi 
(ICMSA) Kali Ke-13 diraikan dalam suasana meriah pada Gala Dinner di Dewan Sri Angsana, EDC 
Hotel & Resort.  
 
Dekan Pusat Pengajian Sains Kuantitatif, Prof. Dr. Sharipah Soa’ad Syed Yahaya turut menyampaikan 
ucapan penghargaan sebelum menyempurnakan penyampaian anugerah kertas dan poster 
penyelidikan terbaik kepada para pemenang serta cenderahati kepada pembentang jemputan.   
 
Terdahulu, ICMSA Kali Ke-13 telah berlangsung selama empat hari anjuran Pusat Pengajian Sains 
Kuantitatif (SQS), dengan kerjasama Persatuan Sains Matematik Malaysia (PERSAMA) dan Natural 
Sciences Publishing (NSP).  
 
ICMSA2017 membolehkan peserta bertukar idea, pengalaman dan hasil penyelidikan mereka dalam 
pelbagai bidang matematik, statistik dan Operational Research melalui kertas dan poster penyelidikan 
selain menerima lebih 150 kertas penyelidikan dari 12 negara seperti Sepanyol, Amerika Syarikat, 
India, Thailand dan Turki.  
 
Sepanjang persidangan ini, peserta dari dalam negara dan luar negara dapat menimba pengalaman 
dan pengetahuan mereka bersama penceramah tempatan dan antarabangsa yang berkongsi 
kepakaran bidang masing-masing.   

